
Meeqqap ilikkagassai oqaatsit: 
Isit, qingaq, qaneq, siutit, kiin-
namilu sumiinnersut. Ileqquler-
sorneq.
1.  Atuakkami tikkuagassat tik-

kuartuutigalugit meeqqat 
sammikkit, atuakkamiittut 
tikkuareeraangakkit meeqqat 
kiinaannut nuuttarit aperalu-
git: Naak illit isitit, il.il.

2.  Uteqattaariit, meeqqat  
uteqattaarneq naammagiler-
passuk tullianut ingerlaqqi-
gitsi, soorlu isit pereerussigit 
qinngamut nuullutit.

3.  Eqqaamajuk meeqqap qasu-
tinnaveersaarnissaa. Qup-
perneq naanngikkaluarlugu 
meeraq ”tiguarsimasinnaa- 
junnaarukku” allamut saakku-
sunnera akueriuk.

Aana iseq aamma aana iseq. Isit 
assigiit. Kisitsigit 1-2, isit mar-
luk assigiit.
Naak illit isitit? 
(Aana aamma aana, assigiit,  
marluk, tarrarsuummi takutis- 
sinnaavatit).
Isinngui qanoq ittarpat? 
(Isai sukkasuumik sequnnge- 
qattaartillugit). Aamma qanoq 
ittarpat? (Arlaanik ileqqorisar-
takkassinnik ilinniartiguk).
Aana qingaq. Qingaq, illit naak 
qinngat?  
(Qingaa tikkuartiguk, tarrarsuu-
tikkut takutissinnaavat).
Qinganngua qanoq ittarpa? 
(Qinngakkut naaggaaqattaarlu- 
ni arlaanilluunniit pissusilersor- 
luni).
Aana qaneq. Qaneq, illit naak 
qarngit? 

(Tikkuartiguk, tarrasuutikkut  
takutissinnaavat). 
Qaninngua susarpa?  
(Arlaanik ilioritsi soorlu: ma-ma-
ma-mama, allanilluun- 
niit nassaarsiorlusi).
Aana siut aamma aana siut.  
Siutit assigiit. Kisitsigit 1-2.  
Siutit marluk assigiit.  
Illlit naak siutitit?  
(Aana aamma aana, assigiit  
marluk).
Siutinngui qanoq ittarpat? 
(Soorlu: Assannik matoqattaar- 
lugit, tusaasai allanngortit- 
taarlugit, allatulluunniit iliorlusi).

Titartaaneq:  
Meeqqat anginerulaartut titar- 
taasinnaapput kiinaliorlutik, 
imaluunniit allanik atortulerlusi, 
soorlu ujaqqat, puuguttat ataasi- 
artakkat atorlugit kiinaliorsin-
naapput.

Kiinaq

timmisartoq Pappiala2
Meeqqap ilikkagassai oqaatsit: 
Timmisartoq, timmivoq, sangu- 
voq, oqaatsit taakku isumaat.

Aana timmisartoq.

Aana timmisartoq timmivoq.

Aamma timmisartoq sangu-

voq.

Pinnguarneq:
Timmisartuliorta. (Meeraq ima- 
luunniit meeqqat marluk-pinga- 
sut ilagalugit pappiliamik timmi- 
sartulioritsi, nuua peqinnikoq  
inngiginngitsoq, tamarmik  
ataatsimik peqassapput. 
Aviisit assigisaalluunniit atorne- 
qarsinnaapput).

Takuuk ima timmisartoq 

timmisarpoq. 

(Meeqqanut takutiguk qanoq timmi- 
sartoq timmisartoq. Sungiusartikkit. 
Oqaatsit utertarlugit timmisartoq tim-
mivoq.) Oqaaseq timmisartoq timmivoq  
sungiutilerpassuk, timmisartoq sangup-
pat oqaaseq ilannguguk: Timmisartoq 
sanguvoq.

Meeqqap ilikkagassai  
oqaatsit: Arsaq, assakaavoq, 
taassumalu isumaa.

Pinnguarneq:
Arsamik assakaatitsisaarta. 
(Meeraq akinnut ingitillugu  
allaatsillugu arsamik assa- 
kaatitsisaaritsi. Arlaqarpata  
marlukkaarlutik imminnut  
akileriisillugit arsamik assa-
kaatitseqattaarsinnaapput 
oqaaseq uteqattaarlugu  
“arsaq assakaavoq”. 

Pingasuugussi trekan- 
tinngorlusi arsaq  
assakaatittaarsinnaavarsi.  
Arsaq assakaatittaarsiuk 
meeqqap/-t soqutigiun- 
naarnissaata tungaanut.)

Arsaq

Aana arsaq. Arsaq. 

Arsaq assakaavoq. 

Meeqqat arsamik  

assakaatitsipput.


